
'Winowy pjenk ajeho hałuzy
Ja sym prawy winowy pjenk 

a moj Wotc je  winicar.

Kćždu winowu hałuzu na mni, 

kotraž płćd njenjese, 

won preč wozmje, 

a kćždu, kotraž płćd njese, 

wćn wučisći, 

zo by wjace płoda přinjesła.
Ja sym winowy pjenk, 

wy sće hałuzy.

(Jan 15,1-2.5)

Hdyž přińdźechmy jako młoda swćjba do 
Hrodźišća, tak rosćeše před faru domjace 
wino, kiž bĕše na spalĕr wjazane. Nalĕwo 
wot durjow bĕše mćdre, naprawo bĕše 
jasne wino. Nĕtko dyrbjach nawuknyć wi- 
no rĕzać. Na zbožo mĕjach přichodneho 
nana, kotryž mi pokaza, kak maja so hału- 
zy na spalĕr přiwjazać. Přeco dwĕ łopjenje 
za kćenjom dyrbješe so hałuza wotrĕzać, 
zo by moc do kitkow šła. W  zymje dyrbja- 
chu so wšelake přetrjebane hałuzy wurĕ- 
zać a młode na jich mĕstno přiwjazać. Taj- 
ke dźĕło w inicarja bĕše Jezusej hćdne za 
přirunanje wo sebi a wo swojich wućomni- 
kach: Ja sym prawy winowy pjenk.

Smy kaž winowa hałuza, kotraž ma pło- 
dy njesć. Zo by so to stało, njemože hałuza 
rosć, kaž chce, ale ma so wjazać a přitřihać. 
Swĕt je nam dźensa wotewrjeny. Wšitko 
možneso nam poskića. Mamyžadosć, pra- 
wje wjele dožiwić a sobu wzać. Ale njemo- 
žemy wšitko wužiwać a dopoznać. Mamy- 
li płody přinjesć, tak njemožemy wšitke 
swoje možnosće wućerpać, ale dyrbimy 
sej lubić dać, zo Boh naše žiwjenje wobmje- 
zuje. Kaž prawy w inicar nas wućisći a při- 
wjaza, zo bychmy wjace płodow přinjesli. 
Hač by so hałuzy lubiło, hdyž začuje, zo so 
přiwjaza a přitřiha? Ale to dyrbi być. Hakle 
we wobmjezowanju zrawja dobre płody.

Jćnu mĕješe so fara wobnowić. Moler 
dyrbješe přińć. Nimo teho bĕše spalĕr pře- 
trjebany a dyrbješe so wobnowić. Přichod-

ny nan wĕdźeše radu: Jednorje  wšitke ha- 
łuzy we wysokosći pjenka wotrĕzać. Pjen- 
kej so ničo njestanje, dokelž ma hłuboke 
korjenje. Nowe hałuzy kaž wotsamo z pjen- 
ka wubiwaja a za lĕto je wšo zaso zelene." 
Tak so tež sta. Domske so wobnowi a nowy 
spalĕrso připrawi. Hižo nazymu mćžachu 
so prĕnje hałuzy přiw jazać a přirĕzać. Tak 
je to tež z nami a z Jezusom. Won je pjenk, 
kiž je dawno do nas tu był. Jeho hłuboke 
korjenje sahaja hač do najbole potajnych 
hłubinow Božeho byća. W ottam  čerpa 
wćn swoju mćc, kotruž dale dawa na swo- 
jich wučomnikow, na nas. Ludźo pytaja za 
energiju. Zwotkel brać mocy do wšĕdneho 
dnja, takle so mnozy prašeja. Jezus na to 
praji: J a  sym pjenk, wy sće hałuzy. Štož 
we mni wostanje a ja  w nim, ton přinjese 
wjele płoda." W ot njeho dćstawamy mocy 
za swoje žiwjenje, energiju z jeho lubosće, 
kotraž so do našeho žiwjenja wuliwa.

Stare praw idło praji, zo dyrbi wino do 
Jana kćĕć, zo by nazymu dozrawiło. Hač 
to dźensa pod wumĕnjenjemi klimoweje 
zmĕny hišće płaći, njewĕm. Ale prjedy je 
tak było, zo mĕjachmy, hdyž by wino do 
Jana kćĕło, na žnjowodźakny swjedźeń 
prĕnje zrawe kitki, kotrež potom do cyrkwje

W in o w e  p je n k i n a  w in ic y

njesechmy a na w o łta r pćdla chlĕba 
stajichmy. Naše mćdre wino bĕše wosebje 
słćdne. Wĕzo njebĕše kožde lĕto jenake, 
ale to la so prćca husto wupłaći a zadani.

Jezus chce, zo bychmy płody přinjesli. 
Płody w swojim wšĕdnym žiwjenju. W ćn je 
wodawał, tak mamy sej tež mjez sobu 
wodawać. W ćn je nas lubował, tak mamy 
so tež mjez sobu lubować. Hałuzy winowe- 
ho pjenka so wučisća, zo bychu wjace pło- 
da přinjesli. Jezus praji: „W  tym budźe moj 
Wotc česćeny, zo wjele płoda přinjeseće." 
Nadźijomnje so nam to dari, zo njejsmy 
njepłodna hałuza, kotraž so na kćncu preč 
wozmje, ale tajka, kotraž kitki z płodam i 
njese. Jan  M a lin k

Jezu, p ř i teb i chcu wostać, 
teb i słužić wobstajnje; 

kak m ohł bjez tebje tu dćstać 
zbože, m ĕra  wjesele?

Žiw jenja sy wokřewjenje, 
duše ćĕrjenje tysam , 

tak kaž winowc dawa kćenje, 
moc a žiwnosć hałozam.

Philipp Spitta, spĕwarske 267,1

Foto: J. M aćij

Njezwučene slowa
Lube dźĕći!
Na kemšach, hač 
serbskich abo nĕm- 
skich, słyšimy słowa, 
m odlim y so słowa 
abo spĕwamy je -  
kaž „g lo ria ", „kyrie 
eleison", „ha le lu ja" 

a podobne ale njewĕmy tak prawje, što 
woznamjenjeja. Zwjetšo su to hebrejske 
słowa ze Stareho Zakonja biblije. Su so 
w kemšacym porjedźe, w spĕwach a mo- 
d litwach hač do dźensnišeho zdźerźeli. 
A to rjane při tym je, zo so na cyłym swĕće 
na kemšach wužiwaja. G. G ruhlow a

Sym za was m ały kem šacy słownik  
zes ta jiła , zo byšće na přichodnych  
kemšach wjace rozumili:

biblija
Cebaot
epistola

ewangelij
gloria
haleluja
hamjeń
hoziana
choral
japoštoł
kyrie eleison
liturgija
profet

Swjate Pismo, Bože słowo 
Bćh njebjeskich wćjskow 
čitanje, list 
(z Noweho zakonja) 
dobre poselstwo, sćenje 
česć, chwała 
Cesćeny budź Boh!
Tak njech je.
sława
kĕrluš
wotposłanc 
Knježe, smil so! 
wobrjad kemšow 
wozjewjer Božeho słowa

I h o c h k ir c h  
, J bukecy

lv^evm!-hochk<«h '(ie

Ewangelska srjedzna šula w Bukecach?
Snano a w podobje šulskeho twarjenja, kižz hesłom 
nadźijom- „M y twarim y šulu, twarće sobu!" wabi. Do- 
nje borze, rosćeni zhonja z njeho wo šulskej koncep- 
w ot šul- ciji, kiž so na křesćanske hodnoty złožuje. 
skeho lĕ- Tež dźĕći tu tćn lĕtak wušiknje k zabĕrje 
ta 2010 / wabi. Wone zeznaja stawiznu wo po Se- 
2 0 1 1  wjernej Americe pućowacym dźĕłaćerju 
sem, ta j- a prĕdarju Johnje Chapmanu, ko tryž je ja - 
ku šulu w błukowe počki do zemje sadźał a bibliske 
Bukecach hrona do w utrobow sydlerjow załožił.

Tež w interneće so šulske towarstwo pod 
www.evms-hochkirch.de z wobšĕrnymi in- 
form acijem i prezentuje. Poskići so mož- 
nosć, stronu w nĕmskej abo w serbskej rĕči 
čitać. Serbska wersija pak bohužel hišće 
njeje dozhotowjena, přetož tow arstwo so 
hakle na swojim wuradźowanju 26. fe- 
bruara 2009 z prašenjom podawanja serb- 
šćiny zabĕraše. Jako wuslĕdk wuradźowa- 
nja so jasnje sformulowa, zo chce towar- 
stwo, nawjazujo na Witaj-skupinu w pĕsto- 
warni a serbsku wučbu w zakładnej šuli, 
zajimowanym šulerjam podawanje serb- 
šćiny poskićeć. Jako konsekwenca tuteho 
wobzamknjenja dćsta logo šule dwurĕčny 
napis a wabjenski lĕtak předleži mjeztym 
tež w serbskej wersiji. Wobsteji tež wopraw- 
njena nadźija, zo serbsku stronu w interne- 
će předołho podarmo pytać njetrjebaće.

Bjez přehnawanja hodźi so potajkim  
rjec, zo wobsteja w Bukecach plany, zało- 
žić ewangelsku šulu z dotal jonkrotnym  
wuznaćom k serbšćinje a serbskosći terito- 
rija. Tajke předewzaće bole na negatiwne 
powĕsće zwučenu serbsku wutrobu zhrĕje 
a zawĕsće tež wjele sym patijow  wuwabi. 
So mocy m odlitwy dowĕrjejo chcemy so 
nadźijeć, zo wšitke procowanja k dobremu 
wuslĕdkej powjedu. Trĕbna je tež ideelna 
a materielna podpĕra wšitkich, kiž su tu- 
temu projektej přichileni. Dary moža so 
přepokazać na konto čo. 1099985516, 
BLZ 855 500 00, Wokrjesna lutowarnja 
Budyšin, za Ewangelske šulske towarstwo 
Bukecy. Za financny zarjad kmana kwito- 
wanka so wustaja. A rn d Z o b a

Logo p la n o w a n e je  ew a n g e lsk e -  
je  s rjed źn e je  šu le w  B ukecach

zmĕjemy. Wo jeje załoženje prćcuje so wot 
lońšeho wosebite towarstwo.

Šulske kubłanje w Bukecach ma hižo 
přez lĕtstotki trad ic iju . Prĕnja pisomna 
powĕsć wo wsy a jeje cyrkwi je z lĕta 1222. 
Zawĕsće hižo ze załoženjom cyrkwje so za- 
mĕrne kubłanje wobydlerstwa započinaše 
a bĕše tak dołhi čas z křesćanskim připowĕ- 
danjom splećene. We wobsydstwje wosa- 
dy je  dźensa hišće nĕtko prozdne stejace 
stare šulske twarjenje, kiž wo tute j zwja- 
zanosći swĕdči. Wokoło zachodnych duri 
„noweje", 1928 poswjećeneje šule bĕ 
w nĕmskej a serbskej rĕči napisane hrono 
„W šitka wučba Bohu k česći". Bohužel sta 
so tute hrono před nĕkak pjećdźesat lĕtami 
z woporom  ideologisce m otiwowaneju 
hamora a błćcka.

Tuta přez lĕtstotki tra jaca trad ic ija  na- 
zhoni před nĕkotrymi lĕtami na zakładźe 
wotebĕraceje ličby šulerjow z hamtsce při- 
kazanym zawrĕćom srjedźneho schodźen- 
ka hrubu zmĕnu z hišće njewotwidźomny- 
mi wuskutkami na dalše wuwiće wsy.

Wšitke procowanja minjenych lĕt wo 
wožiwjenje srjedźneje šule wostachu nje- 
wuspĕšne. Nadźija młodych swojbowz Bu- 
kec a wokoliny złožuje so nĕtko na w lĕće 
2008 załožene ewangelske šulske towar- 
stwo, kiž chce 2010 z jednym pjatym lĕtni- 
kom srjedźnošulski schodźenk zaso woži- 
wić. Dotalne dźĕło towarstwa šĕri wĕstu 
nadźiju, přetož koncepcija za šulu předleži, 
tow arstwo je zapisane a započina nĕtk 
zamĕrnje za swoje zamĕry wabić.

Tak je tow arstwo dało zhotowić lĕtak

„Noc sivĕčkow“ we Wojerecach
K „N ocy swĕčkow" zTaizĕskimi spĕwami 
zhrom adźi so pjatk do bołmončki na 160 
zwjetša młodych ludźi we wosadnym Do- 
mje M artina  Luthera Kinga we Wojere- 
cach-Nowym mĕsće. Frĕre Andreas z tam- 
nišeje zhromadnosće zwjaza spĕwanje 
a modlenje z direktnym postrowom z Taizĕ- 
ja. Wosebitosć na tutym  wječoru bĕ Taizĕ- 
ski spĕw w serbskej rĕči „Skitaj mje, Božo, 
ja  ći dowĕrju, pokazaš mi pućžiwjenja, při 
Tebi je radosć, radosć je wulka", kotryž 
je Joachim Nagel z pomocu Jana Malinka 
do serbšćiny přełožił. Tež přez tute medita- 
tiwne słowa dosta „N oc swĕčkow" swćj 
wosebity raz.

Wosebje rjenje bĕ, jako so tuton serbski 
Taizĕski spĕw tež při zhromadnej snĕdani 
sobotu rano, ke kotrejž so wosmjo zhro- 
madźichu, runje na přeće młodostnych na 
spočatku snĕdanje hišće raz zaspĕwa.

Joachim  N ag e l

Zeńdźenje předsydstwa SET
21. apryla wuradźowaše předsydstwo 
Serbskeho ewangelskeho tow arstwa w 
Serbskim domje w Budyšinje. Ćežišća wu- 
radźowanja bĕchu cyrkwinski dźeń 21. ju- 
nija w Korjenju w Delnjej Łužicy, swćjbny 
swjedźeń we Wuježku 5. septembra a no- 
we serbske spĕwarske. Dźĕło na spĕwar- 
skich dale pokročuje, tak zo mćhli wone 
k cyrkwinskemu dnjej 2010 dozhotowjene 
być. Lĕtsa ma so tež dalši nakład informa- 
ciskeho łopjena wo ewangelskich Serbach 
wudać. Za to je so prćstwa na Załožbu za 
serbski lud wo financielnu podpĕru stajiła. 
W  kooperaciji ze Serbskej centralnej biblio- 
teku dźĕła so na b ib liografiji powćjnskich 
lĕtnikow časopisa Pomhaj Bćh. Lĕtuša so- 
bustawska zhromadźizna přihotuje so za 
31. oktober w Bukecach, přichodne wura- 
dźowanje předsydstwa budźe 1. septem- 
bra w Budyšinje. M ĕrćin  W irth

Gymnazialny schodźenk wHusce
Ewangelske šulske towarstwo w Budyskim 
wokrjesu chce w swojej šuli w Husce k šul- 
skemu lĕtu 2009 /10  załožić gymnazialny 
schodźenk z profilom strowota a socialne. 
Wukubłanje traje tři lĕta a skćnči so z ma- 
turu. Přijimuja so šulerjo wot 10. lĕtnika 
njewotwisnje wot konfesije, kiž maja zajim 
na křesćanskim wukubłanju. K wučbje słu- 
šeja mjez druhim tydźenske kemše, hodźi- 
ny nabožiny, ekskursije k wažnym mĕst- 
nam křesćanstwa a wopyty křesćanskich 
zarjadnišćow. Na šulerja ma so mĕsačnje 
90 eurow šulskich pjenjez płaćić.

Zajimcy mćžeja so w Husce naprašować 
abo přizjewić pod adresu:

EvangelischerSchulverein im Landkreis
Bautzen e.V., Geschaftsstelle,
An der Kirche 3, 02633 Gaufiig,
tel. 03 59 3 0 /5  53 68

http://www.evms-hochkirch.de

Zeznał sym Jurja Pĕčku před 
35 lĕtami. Jako m-tody skćtny 
lĕkar dyrbjach pola plaho- 
warjow pjerizny kury za na- 
zymske wustajeńcy šćĕpić.
A w  Konjecach, tam  napra- 
wo w křiwicy na smĕr Wa- 
decy, mĕješe muž wosebite 
putki -  parlawy abo parlowe 
kury. W ćn so mje nowačka 
wopraša, zwotkel a štć sym.
A na moju wotmołwu wćn 
wuprasny: „Da mćžemoj tola 
serbsce rĕčeć, pola Wašeho 
nana w ćišćerni sym wuknył!" A z  toho 
časa rĕču z Jurjom Pĕčku serbsce.

N arodźił je so wćn 18. meje 1929 
w njewulkich Ješicach mjez Delnjej Hćrku 
a Chwaćicami jako třeće z pjeć dźĕći do 
serbskeje žiwnosćerskeje swćjby. Nan Pa- 
woł bĕ z Ješic, mać Ema rodźena Guderjec 
pochadźeše z Kačeje Korčmy.

Ješicy bĕchu tehdom hišće ja ra  serbske, 
Jurij je hakle z pjeć lĕtami nĕmsce nawu- 
knył. Do šule chodźeše do Chwaćic a tam 
bu 1943 tež konfirmĕrowany. Po tym pom- 
haše dwĕ lĕće doma na žiwnosći, tola 1946 
poda so do Budyšina. W  serbskej ćišćerni,

a to najprjedy Před šulerskimi 
w rotam i a pozdźišo na Drje- 
wowych wikach, nawukny Ju- 
rij Pĕčka powołanje pismiki- 
stajerja. Tola wołoj, z kotrymž 
knihićišćerjo wšĕdnje wob- 
chadźachu, načini jemu stro- 
wotne problemy. A tohodla 
nawukny wot 1949 w Bad 
Gottleuba runarstwo. Za wšĕd- 
ny chlĕb to cyle njedosaha- 
še, tuž dźĕłaše tež w składźe 
Budyskeje sanitarneje PGH. 
1962 woženi so Jurij Pĕčka 

z Ruth Schwarzec z Chwaćic, jim aj narodźi- 
štaj so hćlcaj. Jedyn je dźensa inženjer bli- 
sko Kamjenicy, tam ny je fa ra r swobodneje 
ewangelskeje wosady w Radebeulu. 1969 
kupištaj Pĕčkec mandźelskaj žiwnosć w Ko- 
njecach pola Kubšic, hdźež sym jeju zeznał 
a hdźež sym pozdźišo husto był. Wšak pla- 
hujeJurij Pĕčka hižo 40 lĕt wuchodofriziske 
wowcy. Jeho borany dźĕchu po dokładnym 
přepytowanju na eksport hač do Bołhar- 
skeje. A při tajkich dźĕłach smćj so husto 
wo najwšelakorišich wĕcach rozmołwjałoj. 
Hižo tehdom zalubichu so mijeho rjane serb- 
ske prajidm a, na př. jeho žiwjenske hesło

„Kaž činiš, tak zmĕješ!". A před nĕtko hižo 
wjele lĕtami mĕnješe, zo sym „suchi kaž 
šććna"! To njejsym jemu za zło wzał, nawo- 
pak, to bych dźensa rady zaso s lyša ł...

Za m n je je  Jurij Pĕčka ewangelski Serb 
z ćĕłom a dušu. N jepobrachuje na žanym 
wosadnym popołdnju, na žanych serbskich 
kemšach mjez Wuježkom pola Wćsporka, 
Bukecami, Poršicami, Malešecami a Budy- 
šinom. Njedojĕdźe sej paktam  sam -  w je- 
ho awće sedźi na přikład přeco swĕrna Elza 
Rachlicowa z Bošec. Lĕtdźesatki je so nje- 
nadpadnje, bjez wulkeho činjenja prćco- 
wał wo wotebĕrace serbske žiwjenje mjez 
Kumšicami, Konjecami, Bošecami. Za to 
dćsta před lĕtomaj Čestne znamješko Do- 
mowiny. Dźensa jeho rudźi, zoje wćn w Ko- 
njecach tćn  posledni, kiž serbsce rĕči.

A jeho rjana ludowa serbšćina je wobo- 
haćiła program serbskeho rozhłosa - my- 
slu na runarsku rozmołwu z jeho kolegu 
w delanskich Konjecach, na dopomnjenki 
na jutrow ne třĕlenje w Ješicach, na repor- 
tažu wo trćjnikach-jehnjatach.

N imo wšeho toho, štož so tak obligato- 
risce k wosomdźesaćinam wupřeje, přeju 
Jurjej Pĕčce wjeselo na pćlku a wzahrodźe, 
přeju jemu, zo by mi hišće wjele powĕdać 
m ćhł a zo wobchowa swoje smjeće. Na 
tym jeho spćznaješ, tak ludźo Jurja Pĕčku- 
Konječanskeho znaja! M arko  Grojlich

Jurij Pĕčka w Konjecach 80 lĕt

J u b ila r  J u r ij P ĕčk a
Foto: M. G ro jlich

Ekumeniske poswjećenje swjateho křiža w Ćemjercach
Při rjanym nalĕtnim wjedge zhromadźi so 
njedźelu Palmarum před Ćemjercami wjac 
hač sto wĕriwych k poswjećenju wobno- 
wjeneho swjateho křiža. Dwurĕčny ekume- 
niski nyšpor wuhotowašta j tachantski 
fa ra r W ito Sćapan a Serbski superinten- 
dent Jan Malink. W  swojim duchownym 
rozpominanju pokaza sup. M alink na to, 
zoje křižznamjo wĕry, mĕra a wujednanja. 
Nimo ducym swĕdči wo bolosći pasionske- 
ho časa kaž tež wo radosći ju trowneho 
zrowastanjenja. Hižo za tydźeń tu ju- 
trowničku křižerjo nimo pojĕchaja, zo by- 
chu wozjewili jutrowne poselstwo po kraju. 
FararSćapan křiž poswjeći.

M jeztym 110 lĕt stary sw jaty křiž je  po- 
stajeny na markantnym mĕstnje přede wsu 
při puću ze Zidowa do Ćemjerc, zwotkelž 
maš rjany pohlad na wjes. Hdyž přewodźa- 
chu wzańdźenych časach zemrĕteho k po- 
slednjemu wotpočinkej na pohrjebnišćo 
w Budyšinje, při křižu pozastachu, dawajo 
poslednje božemje wsy a domjacym honam. 
Nimo ducych strowi napismo na prĕdnjej 
stronje pĕskowcoweho podstawa: „ 0  wy 
wšitcy, /  ko třižtu  po puću /  nimo khodźiće, 
/  hlejće, hač je  žana /  bolosć/  runja mojej 
bolosći./Jerem. 1.12." Napismo nazadnjej 
stronje wozjewi, zo je křiž „stajeny w lĕće 
knjeza/  1 8 9 9 / wot Jana M łynka/  a Hany, 
/ jo h o  m andźelskeje/z Ćemjeric/  wobno- 
wjeny 1991". Křiž słušeše k statokej čo. 6

w Ćemjercach a wosta dlĕje hač lĕtstotk 
we wobsydstwje samsneje swćjby, kotrejež 
mjeno so přez žeńtwu zmĕni wot Młynkec 
přez Lipičec na dźensa Špitankec. Přez pře- 
daće polow sta so před nĕhdźe třomi lĕtami 
Hodźijske agrarne drustwo 
z nowym wobsedźerjom, wo 
hladanje křiža pak so dale 
Spitankec swćjba stara.

Hižo dwćjce bu pomnik 
wĕry wonječesćeny z tym, 
zo křiž, kižje horjeka na ka- 
mjentnym podstawje posta- 
jeny, pokradnychu. W  lĕće 
1976 zhubi so orig inalny 
masiwny křiž z pĕskowca.
Pozdźišojćn w bliskim haće 
zaso namakachu, to la pod 
wobćežnymi NDRskimi wu- 
mĕnjenjemi tehdy k wob- 
nowjenju njedćńdźe. Hny- 
dom po přewrćće da Spi- 
tankec swćjba na nastork 
Budyskeho fararja  Rudolfa 
Kilanka křiž w lĕće 1991 
wobnowić. Tehdy postajichu 
na podstaw wot Budyske- 
ho architekta Jćzefa Bizol- 
da naćisnjeny železny křiž, 
wobwĕncowany z kruhom 
słćnčnych pruhow. Jedne- 
ho dnja w decembru 2007

dyrbješe M ichał Špitank zwĕsćić, zo je so 
tež tu tćn  křiž přez nćc zhubił. Paduši, ko- 
trym ž najskerje na železu zaležeše, bĕchu 
jćn  bjez wobškodźenja kamjenja wotšru- 
bowali a sobu wzali. Policiju drje hnydom 

wo njeskutku informowa- 
chu, to la  tu ta  pytanje za 
křižom a za paducham i 
bćrze zastaji. Na nastork 
M ichała Špitanka da nĕtko 
Hodźijske agrarne drustwo 
wot wumĕłskeho kowarja 
M ichaela Kaczmara w Ja- 
seńcy nowy křiž zhotowić. 
Rĕzbar M ikławš Dyrlich 
z Noweje W jeskijćn pomo- 
lowa a taflu pod korpusom 
z dwurĕčnym napisom 
„Jesus /  unser Hirte. /  Jĕzus 
naš /  pastyr." popisa.

Poswjećenje, na kotrymž 
so nimo Ćemjerčanow pře- 
wažnje Serbja z Budyskeje 
katolskeje a M ichałskeje 
ewangelskeje wosady wob- 
dźĕlichu, wotmĕ so w dobrej 
zhrom adnosći serbskich 
a nĕmskich, katolskich a 
ewangelskich wĕriwych. Bĕ 
drje to scyła prĕnje ekume- 
niske poswjećenje swjate- 
ho křiža w Serbach. T.M.

B u d y s k a j f a r a r je j  W ito  S ća- 
pan a  J a n  M a lin k  posw jećištaj 
w o b n o w jen y  s w ja ty  k ř iž  p řed  
C e m je rc a m i. Foto: M. W irth

Dopomnjenki na stary čas
Dźĕćatstwo w Budyšinje

Před 75 lĕtami sym so w Budyšinje-wuchod 
jako prĕnje dźĕćo serbskeje ewangelskeje 
swćjby narodźiła. N imam sławnych prje- 
downikow, ale najbćle małoratarjowa chĕž- 
karjow, tež nĕkotrych młynkow a pošto- 
wych sobudźĕłaćerjow.

Mojej staršej, Pawoł Koban z Brĕzyny 
pola Hućiny a Frieda Israelec ze Sowrjec 
pod Cornobohom, buštaj 1930 wĕrowanaj 
wot fararja M jerwy w Bukecach. Won dari 
młodemu porej serbski Nowy zakoń. Nan 
jćn  njemćžeše ćitać, dokelž hižo do Prĕ- 
njeje swĕtoweje wojny w Hućinje serbsce 
ćitać a pisać njewuknjechu. Won mćžeše 
to hakle 1947 na kursu w Chrćsće nachwa- 
tać. W  Hućinje bĕše nan, kaž hižo dźĕd 
a pradźĕd, listonoš był. Te 10 kćrcow (2,5 
hektarow) pola za swćjbu njedosahachu. 
1932 dosta mĕstno na Budyskej pćšće, 
hdźež mĕješe turu  z kolesom hač do Lu- 
bjenca a dyrbješe wjele pakćikow dla hu- 
sto bĕhać. Dćstaštaj bydlenje w pćšto- 
wych domach na Krječmerjowej. Bĕše to 
čas bjezdźĕłnosće, mzda bĕše niska a man- 
dźelske pćštownikow njesmĕdźachu dźĕ- 
łać. Potajkim chĕtro chudy čas!

Sym wot wšeho spočatka serbsce a nĕm- 
sce rĕčeć wuknyła. Serbšćinu za doma, za 
přiwuznych a nĕkotre serbske swćjby we 
wokolinje, na př. Leblec a W inarjec, hdźež 
maćeri w narodnej drasće chodźištej, Sy- 
mankec a Hemplec, kantor Holanec ze šty- 
rjomi nĕšto staršim i dźowkami. Z Wandu 
dźĕch druhdy po puću do šule, zahe zemrĕ- 
tu Lubinu wobdźiwach jeje hraća na pišće- 
lach dla. Nĕmčinu trjebach za susodow. 
Nĕkotři fašistiscy susodźa kedźbowachu 
a buchu wćtře, hdyž tu zakazanu rĕč rĕ- 
čachmy. Mojeju bratrow  Sigmara a Jana, 
1940 a 1942 rodźeneju, smy hakle po wćj- 
nje serbsku rĕč wučili.

1940 sym do Wuchodneje šule na Mat- 
tigowej zastupiła. To bĕše twarjenje byw- 
šeje Tachantskeje šule, w fašizmje 1938 
zakazaneje a wuswojeneje -  d irektor bĕše 
kantor Jurij Sołta był, kiž bu po wćjnje 
korektor Noweje doby a kolega mojeho 
nana. Dyrbjach pak nimale štyri lĕta wjele 
dlĕši puć bĕhać, pak do Pestalozzijoweje 
pak do Lutheroweje šule, dokelž bĕ Wu- 
chodna šula lacaret.

Nanowa swojba w Brĕzynje
Nanowaj staršej bĕštaj hižo do mojeho 
naroda zemrĕłoj. Njejsym ženje słyšała, 
kak derje je dźĕd kantorej pomhajo na pi- 
šćelach hrał, a njejsym jeho težženje z pć- 
štowym konjom jĕzdźić widźała. Tu bĕše 
jenož hišće jeho konjenc při 1906 znowa 
twarjenej chĕžce. Nan je jako hćlc dlĕši 
čas w kilometerzdalenej cyrkwičce w Hući- 
nje z rukomaj zwonił. Nanowy b ra tr Jurij 
Koban woženi so w Brĕzynje do małeho 
ratarstwa. Sotra Elza Kalauchowa wosta

w staršiskej chĕžce, wona zahe zemrĕ.
Dokelž njemĕjachmy awto, smy najbćle 

jenož na kermuše do Brĕzyny jĕzdźili. Bĕše 
to za cyłu swćjbu wobćežny puć: Najprje- 
dy pĕši na Budyske dwćrnišćo, potom z ća- 
hom přez Radwor do Hućiny, hdźež dyr- 
bjachmy do Brĕzyny hišće tć jš to  nožko- 
wać. W  dobrej stwĕ pola wuja Jurja zetka- 
wachmy so z wulkim přećelstwom při do- 
brej jĕdźi a bjesadźe, wobhladowachm y 
sebi skćt, sadowu zahrodu a tež trofeje. 
Wuj bĕše nimo ratarjenja zahorjeny haj- 
nik -  kaž nĕtko kuzenk Hans Koban, k iž je  
hižo dwacećikćnčneho je lenja třĕ lił.

Maćerna swojba w Sowrjecach
Wowka w Sowrjecach bĕše dźewjate a nic 
poslednje dźĕćo z Lukašec młyna w Přiw- 
ćicach, hdźež A lbertowka młynske koło 
wjerćeše. Wona bĕše so wudała na ratarja 
Handrija Lorenca w Sowrjecach. Mĕještaj 
třoch małych holcow, hdyž Handrij Lorenc 
nahle zemrĕ. (Hakle w Protyce 2008 či- 
tach, zo je  jeho b ra tr Awgust Lorenc z Bu- 
destec tež pjenjezy za Zejlerjowy pomnik 
we Łazu dał. Ja jeho hišće zeznach, hdyž 
druhdy na wopyt do Sowrjec přińdźe, pĕši 
z Budestec přez Splćsk a Rachlow.)

Po nĕšto lĕtach bu wowcyny nĕmski 
wotročk Bruno Israel, pochadźacy z No- 
weje W sy/Sprjewja, jeje druhi mandźelski 
a pozdźišo moj dźĕd. W ćn derje serbsce 
rĕčeše. Bĕch snano dźesać lĕt stara, hdyž 
zhonich, zo je dźĕd Nĕmc. Njechach to 
wĕrić. W ćn praji: „Mĕniće, zo bychu rata-

rjo čeledźe dla nĕmsce rĕčeli?" Po slĕdźe- 
njach w cyrkwinskich knihach sym pře- 
swĕdčena, zo bĕše dźĕd tež serbskeho po- 
chada. (Rćdne wsy swćjbnych bĕchu Doł- 
ha Boršć, Nosaćicy, Drĕwcy, Tranje, Lipiny, 
Siboj a po swojbnych mjenach rĕkachu 
Relke-Rolke-Roelcke, Morbe, K iirstein- 
Kirstein, M ertin, Hanuschk.)

Mać a jeje pjećo bratřa chodźachu do 
Rachlowskeje šule, hdźež wučeše Korla 
Bohuwĕr Sĕca, znaty slĕdźer wo mało- 
mjetelach.

Dokelž mĕjachmy w přećelstwje nimale 
wšo hćlcow, bĕch jako luba, mĕrna, po- 
mocliwa holčka jara  woblubowana. Wul- 
ke wjesele dožiwich w snĕhojtej zymje wo- 
koło 1939/40. Wuj Mĕrćin Israel je z nami 
z konjacymi sanjemi a konjomaj Liddy 
a Rudi daloki puć ze Sowrjec do Kołwaza 
jĕł, hdźež smy přećelstwo w Lukašec młynje 
wopytali. Nježenjeny wuj Mĕrćin tež rady 
na hermanku třĕleše, a ja  dostach mnoho 
dobytych plyšowych zwĕrjatow.

Započatk wćjny bĕše nan jćnu ze mnu 
w Drježdźanach. Bĕch w coologiskej za- 
hrodźe a widźach při kołojĕzbje z tramwaj- 
ku hišće njezničene Drježdźany. Při wulkim 
bombowanju 13. februara 1945 widźach 
w nocy z chĕžinych duri w Budyšinje, kak 
so Drježdźany pala.

We wćjnje bĕše naša chorowata mać 
husto z nami třom i w Sowrjecach. Bĕžeše 
tam  tež Albertowka. Přez Israelec wulku 
sadowu zahrodu, za kotruž bĕše wuj Mĕr- 
ćin wjele jabłučinow  a krušwinow wo- ■=>

Waltraud Trdlčowa w Budyšinje 75 lĕt
W  Budyšinje swjeći 
serbska wučerka na 
wumĕnku W altraud 
Trolčowa dnja 30. 
meje swoje pjećasy- 
domdźesaćiny. Byr- 
njež po ćežkim scho- 
rjenju ćĕlne mocy 
wobmjezowane byli, 
so wona w minje- 
nych lĕtach žiwje 
wobdźĕluje na serb- 
skich cyrkwinskich 
zarjadowanjach. Wi- 
tam y so z njej na 
serbskich kemšach, 
cyrkwinskich a ku- 
błanskich dnjach, bi- 
bliskim kruhu a jĕz- 
bach Serbskeho bu- 
sa. Tež na schadźowanjach katolskich 
Serbow w Budyšinje a Smochćicach so 
jub ila rka  rady wobdźĕli. Husćišo mćže- 
my potom jeje rozprawy wo wšelakich 
zarjadowanjach w Pomhaj Bćh a Katol-

skim Posole čitać. 
Ze swojimi nazhonje- 
njemi jako lektorka 
pomha jub ila rka  
składnostnje tež 
dźensa hišće při wu- 
dawaćelskich projek- 
tach. Tak je za nasta- 
wace nowe serbske 
spĕwarske sobu ko- 
rektury čitała. Serb- 
ske ewangeiske ži- 
wjenje podpĕruje ni- 
mo teho tež z boha- 
tymi pjenježnymi da- 
rami. Za wšo to njech 
je jej k jeje čestnemu 
dnjej wutrobny dźak 
wuprajeny.

Wo swojim žiwje- 
nju rozprawja W altraud Trolčowa w pć- 
dla wotćišćanym nastawku. Boh Knjez 
njech ju na jeje dalšim žiwjenskim puću 
přewodźuje a škita a ju wobdari ze swo- 
jim  bohatym žohnowanjom. T.M.

W a ltra u d  T ro lč o w a  le ts a  w  fe b ru a ru  
n a  s e rb s k im  k u b ła n s k im  d n ju  w  Bu- 
d y š in je  Foto: M. W irth

O šćĕpił, bĕžeše młynska hrjebja, nic hłu- 
boka a nic přešĕroka, zo mćžachmy sej 
w njej hrajkać a přez nju skakać. Bĕše pak 
tam  tež mćst z wulkeje zornowcoweje 
platy. Ja wowce rady pomhach w zahrodce 
a při picowanju drobnych zwĕrjatow, a - 
po poćasu -  sad zbĕrach a na łuce šampi- 
jonki pytach. W  lĕću na žnjach jako dźĕći 
wjele pomhać njemćžachmy, ale w nazym- 
skich prozdninach sym wjac lĕt sobu bĕrny 
zbĕrała.

Nan bĕše lĕta dołho we wćjnje a w ja t- 
bje a so bohudźak zaso wroći. Wuj Mĕrćin, 
kotremužsym kažnanej listy pisała, je wot 
1943 zhubjeny. Moj nan je wjele za nim 
slĕdźił, ale bjez wuspĕcha. Nježenjeny wuj 
Alfred Israel so zaso wroći.

We wojnje dćstaštaj dźĕd a wowka mĕ- 
sto swojeju synow młodeju pćlskeju wot- 
ročkow do ratarstwa, kiž so pola njeju derje 
mĕještaj. Wowka bĕše rezolutna, pobožna 
žona. Dožiwich jonu, zo jedyn naci ze wsy 
kontrolować přińdźe a jara  swarješe, hdyž 
zwĕsći, zo z Francom a Lucianom přećel- 
sce hromadźe wječerjamy.

Druhdy bĕše dźĕd tež z konjom we wo- 
som kikometrow zdalenym Budyšinje na- 
kupować a pola nas na Krječmerjowej po- 
zasta. Koń hižo wotjĕdźe, hdyž dźĕd ani 
hišće cyle na wozu njebĕ. Wćn znaješe 
dompuć bjez kazanja abo nĕkajkeho ća- 
hanja wotežkow.

Na ćĕkańcy
Na koncu wćjny dyrbjachmy nahle ćĕkać. 
Mać dojĕdźe sej z nami třom i dźĕćimi 
najprjedy z wozyčkom do Sowrjec. W ottam 
wotjĕdźechmy z nĕkotrymi přiwuznymi 
z konjacymi a wolacymi zapřaham i přez 
Rachlow a Budestecy do Załomja. Jedyn 
z nanowych wujow, pochadźacyz Linakec 
swćjby w Bukojnje, bĕše so do Załomja 
woženił, hdźež nĕtko jeho dźĕći bydlachu. 
Bĕše to nadpad z našeje strony. Telefon 
nichtć njemĕješe, jenož rozhłos. Přiwčan- 
scy mĕjachu za samodruhu přichodnu 
dźowku samo kruwu sobu, kotruž dyr- 
bjachmy na ćĕkańcy pasć. Hdyž Nĕmcy 
Rusow zaso wrććo ćĕrjachu, wrććichm y 
so, zo bychmy bĕrny sadźeli.

Po tydźenju dyrbjachmy zaso ćĕkać hač 
do Čĕskeje, hdźež dožiwichmy konc wojny 
8. meje 1945. Bĕch nimale 11 lĕt stara 
a sym so jara wjeseliła, zo je konctřĕlenja, 
palenja, nocnych alarmow, hdyž dyrbjach- 
my do pincy, a dnjowych alarmow, hdyž 
dyrbjachmy stajnje ze šule domoj spĕchać.

Šulske kublanje
Štož moje šulske kubłanje nastupa, mĕjach 
ze swojej maćerju swoj hnĕw. Na koncu 
4. lĕtnika 1944 bĕch při pruwowanju jara 
dobra, ale wona nochcyše mje na wyšu 
šulu pćsłać ze zastarskim mĕnjenjom, zo 
holcy na wyšu šulu njesłušeja. Nan bĕše 
hižo lĕta dołho we wćjnje. Moj rjadowniski 
wučer a moja luba wowka so za mnje 
zasadźištaj. Wowka hižo tehdom moje po-

wołanske přeće, byćjonu wučerka, raznje 
podpĕraše. Wona 1947 zemrĕ. Dźĕd so 
wosebje wo to staraše, zo bych při swojej 
wulkosći ke konfirm aciji 1948 porjadnje 
zwoblĕkana była. W ćn zarĕza kozu, da 
kožu dźĕłać a pola šewca črije we wulkosći 
42 zhotowić. Nan bĕše po ja tb je  zbrašeny 
a hišće chory. 1952 sym Serbsku wyšu šulu 
jako druha najlĕpša wot 120 abiturientow 
skćnčiła.

W  prćzdninach bĕch w kubłanskim lĕh- 
wje za ab iturientow  a studentow w Ra- 
dworskim hrodźe. Na wuprawje do Lipja 
a na hrodźišći w Kopšinje a W otrowje 
sym so do našich hrodźišćow zalubowała. 
Mam hišće łužisku kartu ze swojeho 4. lĕt- 
nika ze wšĕmi hrodźišćemi hač do Zhorjel- 
ca a Kamjenca, hdźež smoj z mužom poz- 
dźišo wokoło pućowałoj.

Serbska wučerka
Na studij njejsym hić mćhła dla trĕbneje 
pomocy za choru mać. N imale bjez wuku- 
błanja sym jako wučerka započała -  pru- 
wowanja a dalokostudij slĕdowachu 
potom připćdla.

Dźĕłach najprjedy poł lĕta w Bolbor- 
cach. Tam sym jenož stwu bjez tepjenja 
dostała. Zyma tehdy bĕše kruta. Dyrbjach 
w swojbnej stwĕ přebywać a blido rumo- 
wać, hdyž je swćjba trjebaše. Štož šule- 
rjow nastupa, bych rady wostała. Z busom 
domoj jĕzdźić bĕše ćežko. 1953 lĕdma 
busy jĕzdźachu: rano po 6 hodź. prĕni, po 
11 hodź. druhi z Budyšina do Kamjenca. 
Tehodla wopušćich Bolborcy a přewzach 
wučerske mĕstno na Sokolcy. Tam tež 
njebĕ stwy za mnje. Ale mĕjach wot doma 
jenož štyri kilom etry puća, najprjedy z ko- 
lesom, potom -  hdyž so mi a swojbnym 
skćnčnje poradźi zapisanje do lisćiny 
w HO -  z mopedom. Šĕsć lĕt sym tam  naj- 
prjedy dźĕłała.

W  prĕnich lĕtach po wćjnje bĕchu w do 
Bolborc (Bolborcy, Słona Boršć ...) a do 
Sokolcy (Wuricy, Hruboćicy, Bonjecy ...) 
zašulowanych wjeskach hišće nĕkotre 
swćjby, kotrež doma serbsce rĕčachu. 
Sobudźĕłaćerjej Domowinyz Budyšina po- 
radźi so nawabić staršich z Bonjec za wje- 
čorny serbski kurs, kižsym přewzała. Dalše 
serbske dźĕći pak njepřińdźechu do šule. 
Serbšćina bĕše za wšĕch šulerjow winowa- 
tosć, a mĕjachmoj -  d irektor a ja  -  ćeže. 
Nanaj z W uric, pjekar a rĕznik, bĕštaj po 
dlĕšim hćršenju na zarjadach w Budyšinje 
za swojeju synow wuswobodźenje ze serb- 
skeje wučby přetłočiłoj (wonaj pak dyrbje- 
štaj wšĕ serbske hodźiny w rjadowni syda- 
jo  wostać). Nanaj prajištaj: Cehodla hišće 
serbsce rĕčeć, hdyž to la serbska rĕč wjac 
zakazana njeje kaž w fašizmje?

Sym tež zwonkašulsce z dźĕćimi husto 
po puću była, zdźĕla tež njedźelu: w Budy- 
skim starym  mĕsće, na Lubinje, w Hum- 
boldtowym haju atd. Haj, bĕchu to časy, 
hdyž možach hišće bĕhać! Moji šulerjo 
njedyrbjachu přińć, ale woni chcychu.

Jonu sym pola holčka kmotra była, kiž 
bu pozdźišo moj šuler. W ot direktora njej- 
sym swobodne dćstała, hdyž mĕješe mćj 
kuzenk W erner Kalauch ze swojej Marju 
z Chrćšćanskeje wosady katolski kwas. Jć- 
nu dyrbješe naša šula, kaž druhe šule tež, 
jedneho wučerja abo jednu wučerku do 
wćjska přeswĕdčić. Bĕchmoj jenož dwĕ 
młodej wučerce. Tamna mĕješe runje ćĕ- 
šenka, tuž chcychu mje nawabić. Dyrbjach 
wjele „přeswĕdčowanskich rĕčow" pře- 
trać, a jenož jedyn wo dźesać lĕt starši 
kolega mje podpĕraše.

Hdyž po šĕsć lĕtach ze Sokolcy woteń- 
dźech, njewĕdźach, zo budu so hnĕwać. 
Bĕchu mje nawabili za wučerku w pomoc- 
nej šuli. Tute dźĕło pak mi po pjeć lĕtach 
ja ra  na čuwy dźĕše, dokelž tam  lĕdma 
wuspĕch widźiš. Šulski zarjad wabješe mje 
tehdy za dźĕćacy dom w Jaworniku blisko 
Lubija. Dostach pak zaso wučerske mĕst- 
no na Sokolcy na dalše dźewjeć lĕt, doniž 
šulu njezawrĕchu.

W  tym času dyrbješe socialistiska direk- 
torka namjet zapodać za wuznamjenjenje 
z titu lom  „wyša wučerka". Wona praji na 
konferency: „Waltraud, eigentlich warst du 
dran, aber dich konnen w ir nicht nehmen. 
Du hast keine sozialistische Einstellung 
wegen deiner Kirche." Tehdom sym sebi 
prajiła: „D ruhich su do kłćdy tyknyli wĕry 
dla. To mam so hišće derje."

Z 50 lĕtami njebĕ mi ze strowotnych při- 
čin w jac možno w šuli dźĕłać. Ale možach 
hišće šĕsć lĕt z mjenje hodźinami w serb- 
skim nakładnistw je korektury šulskich 
knihow čitać a z tym so zaso koždy dźeń 
z našej lubej maćeršćinu zabĕrać.

Wumĕnkarka w Budyšinje
Hdźež sym wotrostła, chĕže tehdyjara swo- 
bodne stejachu. Bĕchu tu łuki, małe pola, 
zahrodki kaž na wsy. Na Roesgerowej, 
hdźež sankowachmy, steješe jenož jedna 
chĕža. Tam na te skłoniny su po wojnje 
rozpadanki wozyli a wšo zrunali. W  pjeć- 
dźesatych lĕtach započachu wulke AWG- 
domy Becheroweho sydlišća twarić, naj- 
prjedyjenožza dźĕłaćerjow. N ĕtko je tom u 
borze 50 lĕt, zo možach jako wučerka tam 
tež zaćahnyć. Po smjerći mandźelskeho 
bydlu tu sama.

Lubuju zwĕrjata. M ćj njeboh muž je rĕ- 
čaceho papagajika sobu do mandźelstwa 
přinjesł. Nazymu 2007 zemrĕ 13lĕtny ku- 
błany papagajik, a nowy je nĕtko hakle 
přez lĕtko stary, wjele spĕwa a jenož serb- 
ske słowa a sady wuknje a mje stajnje 
zwjesela, tež ze wšelakimi pryzlemi.

Po ćežkim schorjenju su ćĕlne mocy 
wobmjezowane. Rady pak so wobdźĕlu na 
cyrkwinskich a serbskich zarjadowanjach. 
Doma wjele čitam a druhdy težsama nĕšto 
pisam za Pomhaj Bćh, Katolski Posoł abo 
Protyku.

Lĕta zańdu. Chcu pak dale nĕšto za 
wĕru a za serbstwo činić.

W a ltra u d  Trolčowa

Pĕstowarnja we Wuricach nĕtko „Michałska pĕstowarnjau
Při w iz itac iji Budyskeje eforije nazymu 
2005 bĕ biskop Joachim Bohl wosady na- 
m ołw jał so procować wo přewzaće pĕsto- 
warnjow  w swojich wsach do cyrkwinske- 
ho nošerstwa. Tuž je tež Michałska wosada 
w Budyšinje wo tym přemyslowała. Cyr- 
kwinske předstejićerstwo widźeše najlĕpše 
šansy w komunalnej pĕstowarni we Wuri- 
cach, w kotrejž hižo dlĕši čas katechetka 
Michałskeje wosady, knjeni Magdalena 
Butterowa, skutkuje. Tuž bĕchu hižo kon- 
takty date a wulkosć kaž tež ležownostne 
a twarske wumĕnjenja bĕchu přijomne. 
Rozmołwy a dojednanja z kubłarkami, 
staršimi a dotalnym nošerjom, mĕstom Bu- 
dyšinom, bĕchu wuspĕšne. Dokelž pak 
krajnocyrkwinski zarjad w Drježdźanach 
njedowoli přewzaće pĕstowarkow pod 
samsnymi dźĕłowymi wumĕnjenjemi, kaž 
mĕjachu je při dotalnym nošerju, njemože- 
še Michałska wosada nošerstwo přewzać. 
Tu pak namakachmy w ewangelskim šul- 
skim tow arstw je w Husce pod nawodom 
fararja  Freyja kooperatiwneho partnera. 
1. haperleje přewza Ewangelske šulske 
tow arstwo Budyskeho wokrjesa z rukow 
Budyskeho wyšeho mĕšćanosty Christiana 
Schramma nošerstwo W uričanskeje pĕ- 
stowarnje. Michałska wosada pak ma du- 
chowne zastaranje a wšitke praktiske na- 
ležnosće rjadować kaž tež financielny 
podźĕl nošerja njesć.

Poswjećenje sta so pod bohatym wob- 
dźĕlenjom staršich a dźĕći kaž tež wo- 
sadnych Michałskeje wosady. Při rjanym 
słončnym wjedrje wotmĕ so nutrnosć na 
zahrodźe pĕstowarnje. W  swojej narĕči na- 
wjaza sup. Jan Malink na psalm 91: „Přetož 
wćn je swojim jandźelam  přikazał twoje-

dla, zo bychu će zachowali na wšitkich 
tw ojich pućach, zo bychu će na rukomaj 
njesli, a ty swoju nohu wo kamjeń njestor- 
čił." Tak kaž bĕ arcyjandźel M ichał mĕ- 
sto Budyšin w husitskich wćjnach škitał, 
tak njech tež dźĕći, kotrež w pĕstowarni 
přebywaja, pod škitom jandźelow steja. 
Pĕstowarnja nosy tuž mjeno „M ichałska 
pĕstowarnja".

Farar Frey poswjeći křiže jako znamjo 
Božeje lubosće. Dźĕći je po tym do swojich 
stwow donjesechu. Superintendent Pappai 
přepoda pĕstowarni drjew jany „ju trow ny 
žłobik", z kotrymž sej dźĕći tež hnydom 
hrajkachu. Dalše postrowy přednjeseštaj

fa ra r Sirrenberg ze susodneje wosady 
w Budyskej Strowotnej studni a knjeni 
Klapperowa jako zastupjerka Kubšiskeho 
wjesnjanosty. Nawodnica pĕstowarnje 
Pĕtrskeje wosady knjeni Fischerowa poski- 
ći zhromadne dźĕło mjez ewangelskimaj 
pĕstowarnjomaj.

W uričansku pĕstowarnju wopytuje tu- 
chwilu 28 dźĕći, wo kotrež so tři pĕstowarki 
staraja. W ot meje sem budźe knjeni dr. 
Gizela Brukowa z Delnjeje Kiny dźĕćom tež 
serbske hodźinki poskićeć. Po pĕstowarnjo- 
maj w Budyšinje a Biskopicach je Wuričan- 
ska pĕstowarnja třeća w Budyskej eforiji 
w ewangelskim nošerstwje. M ĕrćin Wirth

B u d y s k i w y š i m ĕ š ć a n o s ta  C h r is t ia n  S c h ra m m  p ř e p o d a  n o ś e rs tw o  W u r ič a n s k e je  
p ĕ s to w a rn je  E w a n g e ls k e m u  šu lske m u  to w a rs tw u  B ud yskeh o  w o k rje s a , z a s tu p je n e m u  
p ř e z  m ĕ s to p ře d s y d u  s u p . J a n a  M a lin k a ,  p ře d s y d u  f a r a r ja  G e rd a  F re y ja  a  fa r a r ja  
J o a c h im a  B u tte ra  (w o t lĕ w a ) . Foto: M. W irth

Znowanatwar wĕže w Njeswačidle
Na lĕtušej hłownej zhromadźiznje spĕchowanskeho towarstwa 
27. mĕrca dźakowachmy so wšĕm čłonam a darićelam  za wšu 
podpĕru w prćcowanju wo znow anatwar we wojnje zničeneje 
krasneje třicyblate je barokneje hawby, kotraž bĕ přez 250 lĕt 
znamjo našeje cyrkwje. Cyłkownje je so hač do dnja zhromadźi- 
zny nahrom adźiło 184 391,30 eurow, mĕjachmy pak hač dotal 
tež hižo nimale 14 000 eurow wudawkow. Mćžachm y čłonam 
a hosćom zdźĕlić, zo je z připrajenjom spĕchowanskich srĕdkow 
krajneho zarjada w Kamjencu w połnej wysokosći wot 100 000 
eurow planowana suma wot 336 000 eurow hromadźe. Krajna 
cyrkej a tež Njeswačidlska gmejna stej přilubjenu podpĕru wot 
cyłkownje 70 000 eurow wobkrućiłoj a tež załožba wokrjesneje 
lutowarnje z 2 000 eurami znowanatwar podpĕra.

Cyrkwinski předstejićer Helm ar Schneider wozjewi, zo so wot 
jun ija  sem wjace zwonić njebudźe, dokelž so now onatwar za- 
počnje. Da-li Boh, budźe so na lĕtušim reformaciskim swjedźenju 
nowa wĕžina hawba poswjećić.

Spĕchowanske towarstwo budźe tež w přichodnych mĕsacach 
cyrkwinske předstejićerstwo podpĕrać a prosy dale wo dary, 
dokelž njeje wĕste, hač budźeja wuličene planowane srĕdki 
dosahać. H a n d rij W irth,

předsyda spĕchowanskeho towarstwa

Serbski projektwBdrkojskej cerkwi
W ćtja tš  do swĕtkow pśecej sobotu w jacorzeger 18.00 pśewjedu 
se wotnĕnta w Bćrkojskej cerkwi serbsko-nimske krotkonamše. 
Liturg jo  wosadny fa ra ř Christian Popp a jomu pśi boce su cłonki 
kupki Serbska namša. Ide ja jose  naroźiła w Bćrkojskej cerkwinej 
raźe. Cil togo projekta jo, turistam , gćsćam a se wĕ wosadnym 
cerkwju pśedstajiś ako žywe mĕsto a nic ako muzealne twarjenje. 
Tak jo  ten „Wendischer Wochenschluss", ako se projektoju groni, 
teke pśigćtowany ako chojźenje pśez cerkwju mimo jadnotliwych 
stacijow. Za kuždu sobotu jo  se wuzwoliłjaden tema a tekejadno 
centralne mĕsto w cerkwi. Prĕdne zmakanje sobotu pśed jatšam i 
jo  mĕło 10 Bćžych kazni ako srjejźišćo. Woni su w Bćrkojskej 
cerkwi slĕzy hołtarja na dwĕma toflom a k cytanju. Wćtpowĕdnje 
temje su serbske źĕle zapleśone do nabožniny. Take su byli sobotu 
pśed jatšam i: wuwitanje, rozkładowanje wšakich serbskich mje- 
njow na pśikłaźe to fli padnjonych wojakow, cytanje 10 Bćžych 
kazni w serbskej rĕcy, Woścenas a žognowanje. Wšo jo trało 
dobru poł goźiny a tym  12 pśibytnym jo se wjelgin spćdobało. Su 
z narskosću słuchali na serbske zuki a su pćtom teke hyšći wšake 
pšašanja mĕli. Mjazy gosćim ijo byłteke młody porikz Hodźija.Se 
myslim, až jo  toś ten projekt wobogaśenje turistiskego ako teke 
cerkwinego žywjenja w Bćrkowach a wćsebnje teke serbskego 
cerkwinego žywjenja w Dolnej Łužycy. M a d le n a  N orbergow a

Wo možnosći přebywanja 
w starowni w Namibiji zho- 
nichmoj z přinoška w Ber- 
linsko-braniborskej cyrkwin- 
skej nowinje. Farar Lucchesi 
z Braniborskeje, kiž skutku- 
je tuchwilu w O tjivarongo 
w Namibiji, tam wo swojim 
dźĕle rozprawješe.

Mĕstačko Otjwarongo
O tjivarongo je mĕstačko 
z 20 000 wobydlerjemi bjez wjetšich atrak- 
cijow. M jeno rĕka přełožene „mĕstno, 
hdźež maja tučne kruwy". W  bliskosći leži 
Waterberg, hdźež 1904 pod generalom 
von Trotta nĕhdźe 40 000 Hererow za- 
mordowachu abo do pušćiny wuhnachu, 
hdźež žałostnje zahinychu. W druhej połoj- 
cy 19. lĕtstotka bĕ so tu wjele Nĕmcow 
zasydliło. Nasta nĕmska kolonija Deutsch- 
SLidwestafrika, kotruž Nĕmska 1915 zhubi. 
Mnozy Namibičenjo, bĕli kaž čorni, hišće 
dźensa nĕmsce rĕča.

Farar Lucchesi stara so wo nĕhdźe 500 
nĕmskorĕčnych Nam ibičanow.Teritorij je- 
ho wosady wupřestrĕwa so přez 250 kilo- 
metrow. W jetšina wosadnych bydli na da- 
loko rozbrojenych farm ach. K tu te j Nĕm- 
skej ewangelsko-lutherskej cyrkwi ze sy- 
dłom w Otjivarongo słuša mjez druhim tež 
starownja. Hdyž maja tam  mĕstno, bjeru 
tež hosći, kiž mćža tu dlĕši abo krotši čas 
přebywać. Styri njedźele za dwĕ wosobje 
z połnej jĕdźu płaća 500 eurow. Dokelž 
naju Nam ibia zajimowaše, sej tam  dojĕ- 
dźechmoj.

Přijomna starownja
W  starowni, hladanej připrawje w bunga- 
lowym stilu z rjanymi zahrodkami před by- 
dlenjemi a šikwanym małym parkom, bydli 
nĕhdźe 40 ludźi, bjez wuwzaća bĕli. Corni

Lucia  E n g o m b e  Fota: p r iw a tn e

so dotal hišće naprašowali 
njejsu, nam prajachu. Tež 
hdyž su w minjenych lĕtdźe- 
satkach apartheid ponĕčim 
wotstronili, wona tu de facto 
přeco hišće je. Čorni bydla 
w swojej štwćrći, zwjetša na 
kromje sydlišćow bĕłych. Pra- 
ša so, hač bychu čorni w do- 
tal jenož wot bĕłych wobydle- 
nej starowni scyła zbožowni 
byli -  a nawopak.

K starowni słuša tež hladanska stacija, 
kotruž runje na najnowši standard wutwa- 
rjeja. W  zbytnej starowni maja standard 
podobny kaž nĕhdy w NDR. W obydlerjo 
su zwjetša 
bywši farma- 
rjo.

Prĕni dźeń 
rano přistupi 
k naju blidu 
starša knjeni.
Bĕ słyšała, zo 
p ř iń d ź e m o j 
z Nĕmskeje, 
tak chcyše 
naju powi- 
tać, byrnjež 
wjele chwile 
n j e m ĕ ł a , 
wšako ma 
tež jako 98- 
lĕtna kožde 
ranje swćj 
w o s o b in s k i 
s p o r t o w y  
program ab- 
solwować. Zaso raz so wukopa, kak mały 
je swĕt. Tuta knjeni bĕ w 1930tych lĕtach 
jako pĕstońča słužiła na ryćerkuble w De- 
mjanach pola Huski. Bĕ to hnujaca situaci- 
ja! Mam tola w Cokowje pola Huski bliskich 
přiwuznych, sym tam  jako dźĕćo husto był 
a tež dźensa sej tam  rady dojĕdu. Nadobo 
mĕješe stara knjeni tola chwile za naju.

Kemše na farm je
Rady chcychmoj tež kemše wopytać. Za 
čas naju přebywanja w O tjivarongo žane 
njebĕchu, mĕsto teho přeprosychu naju 
na sobotniše kemše na farm je. Dyrbjach- 
moj 110 km jĕć. Zhromadźi so nĕhdźe 
60 wosadnych. Farar Lucchesi wudźĕli wo- 
braz ze scenu z w o łta rja  w Kolnjanskim 
domje a wšitcy bĕchu namołwjeni swoje 
mysle k temu zwuraznić, štož so tež w bo- 
hatej mĕrje sta. Mjeztym spĕwachmy zna- 
te kĕrluše. Kemšerjo bĕchu tem peraturam 
wotpowĕdujo ležernje zdrasćeni, tež fa ra r 
bĕ w bĕłej košli a čornych cholowach. Za 
farm arjow, kiž wšak wulkich zdalenosćow 
dla ja ra  samotnje a izolowani bydla, su 
tajke kemše stajnje tež w itana składnosć 
towaršliweho zetkanja. Za to přiwjeze kćž-

dy nĕšto k jĕdźi a piću sobu. Tak přizamkny 
so kemšam dołhi w ječorz rozmołwami wo 
wĕcach, kiž wšĕch wosebje zabĕrachu, na 
př. nastupajo přichod bĕłych fa rm arjow  
w Nam ibiji. Zwjetša słyšachmoj optim isti- 
ske mĕnjenja. Na tutych kemšach zeznach- 
moj tež farm arjow , kiž jenož nachwilnje 
w Nam ibiji bydla, hewak pak w Europje.

Lucia Engombe
K najzajimawšim zetkanjam słuša naju roz- 
mołwa z wĕriwej młodej Namibičanku Lu- 
cia Engombe. Wona dźĕła jako žurnalistka 
při namibiskim rozhłosu. Zw je le  druhim i 
dźĕćimi přisłušnikow rewolucionarneje 
organizacije SWAPO bĕ jako małe dźĕćo 
do NDR přišła a tu do šule chodźiła. Do 
wotzamknjenja wukubłanja dyrbješe 1990 
wroćo do Namibije. Swoje žiwjenje w NDR

wopisa w awtobiografiji, kotraž je jako kni- 
ha pod titulom  „Das Madchen 95" w Nĕm- 
skej wušła a so ja ra  doporučić mćže. Tam 
pisa tež wo problemach reintegracije 
w Namibiji, kraju, kiž bĕše jej a wšĕm tam- 
nym dźĕćom mjeztym cuzy. Lucia Engom- 
be słuša kaž jeje nan, kiž bĕ sobuzałožer 
SWAPO, ke kritiskim hłosam w kraju, kiž 
wojuja tež přećiwo korupciji a swćjbnym 
splećenosćam w politice. Tajke zjawy na- 
makaš bohužel w mnohich krajach Afriki.

Možnosćpřebywanja
Namibia je krasny kraj z wulkotnymi kraji- 
nami. Ziwjenje w starowni bĕ ja ra  zajima- 
we, ale za starownju čujemoj so jako 67- 
a 72lĕtnaj hišće přemłodaj. A jeli starownja, 
tak je lĕpje wostać w zwučenej wokolinje.

Stćž chce sej N am ibiju trochu dlĕje 
wobhladować a njewočakuje wulki luksus, 
temu mćže so starownja jako přebywa- 
nišćo doporučić (kontakt přez e-mail: 
Lucchesi@gmx.net). Bohužel so šĕsćlĕtny 
hamtski čas fa rarja  Lucchesi w lĕću 2009 
zakćnči. Přejemoj wosadźe w Otjivarongo 
runje tak připoznateho kaž angažowaneho 
naslĕdnika. Dr. Jiirgen a M arg itta  Wirth

Tři dny w starowni w Namibiji

Z n a m jo  N ĕ m s k e je  e w a n - 
g e ls k o - lu th e r s k e je  cy r- 
k w je  w  N a m ib iji

B je s a d a  m je z  zn a ty m i a  s u s o d a m i po  k e m ś a c h  n a  fa rm je

mailto:Lucchesi@gmx.net


Powĕsće
Budyšin. Na lĕtne přijeće Budyskeho cyrkwin- 
skeho w obw oda bĕ sup. Pappai přeprosył 
zastupjerjow  cyrkwje a zjawnosće 27. mĕrca 
do Ludoweje banki na Hošic hasy. N aw oda 
bĕrowa Konrada Adenaueroweje załožby w Je- 
rusalem je, z Budyšina pochadźacy dr. Lars 
Hdnsel, rozpraw ješe wo sw ojim  dźĕle a wo 
połoženju w Swjatym  kraju.

B erlin . Dnja 3. apryla wuradźowaše cyrkwin- 
ske w jedn istw o EKBO wo dalšej zestawje serb- 
skeje přirady. Za přichodnu periodu, kotraž tra- 
je  hač do lĕta 2015, so wšitcy do ta ln i čłonojo 
znowa powołachu. D irektorSerbskeho institu- 
ta  prof. D ietrich Šołta a Serbski superin tendent 
Jan M alink soz poradźowacym  hłosom na dźĕ- 
le p řirady  w obdźĕ lita j. Konstituowace pose- 
dźenje budźe 7. oktobra w Nosydłojcach pola 
Baršća, hdźež skutkuje fa ra r  Ingo lf Kschenka, 
kiž je  serbskeho pochada.

H ory . W  Patokec kładźite j brćžni swjećachu 
lĕtsa W ojerow scy wosadni hrom adźe z dalši- 
mi w opytow arjem i dźesaty kroć Serbski zeleny 
š tw ćrtk . N utrnosć wuhotowaše fa ra r Joachim  
Nagel, Slepjanske kantorki zanjesechu serbske 
kĕrluše, zhromadźeni spĕwachu pasionske a dal- 
še kĕrluše dwurĕčnje. M jez nĕhdźe sto wopyto- 
w arjem i bĕštaj tež W ojerowski superintendent 
Heinrich Koch a předsyda Dom ow iny Jan Nuk.

D ešno. Sedmy krćć wotm ĕ so lĕtsa Ćichi pjatk 
w Dešnjanskej cyrkwi ju trow ne spĕwanje z cho- 
rom Łužyca. W osadny fa ra r Sch iitt zahaji nutr- 
nosć z krotk im  bib liskim  č itan jom  w serbskej 
a nĕmskej rĕči a čłonka chora C hristina  Klie- 
m owa rozłoži nałožk ju tro w n e h o  spĕwanja. 
Nĕhdźe sto wopytowarjow připosłucha dostojne- 
mu spĕwanju žonow w serbskej kemšacej drasće.

Row no. W  nocy na ju trow n ičku  bĕchu sydom 
Slepjanske kantorki jako  ju tro w n e  spĕwarki 
po puću po wosadźe. Kaž hižo w zašłych lĕ- 
tach zahajichu wo połnocy spĕwanje před Lej- 
nikec dom om  w Slepom. Po tym  zanjesechu 
ju tro w n e  kĕrluše jedne j swćjb je w Trjebinku

a 16 sw ojbam  w Rownom. Na spĕwnych 
ław kach na N jep ilic  sta toku rano při sw itanju 
spĕwanje zakćnčichu.

Picnjo. Jutrownu pondźelu zhromadźi so w Pic- 
nju 81 kemšerjow k delnjoserbskej Božej słuž- 
bje. Přichodne deln joserbske kemše budu 
sw ja tk i pondźelu w Turje ju .

Budyšin. Załožba dr. G regoriusa M a ttig a  
spožči lĕtsa prĕni krćć stipendij za w urjadne 
slĕdźerske dźĕło m łodeho w ĕdom ostn ika 
k staw iznam  Hornjeje Lužicy. P o ju trach  załož- 
ba zdźĕli, zo dostanje jć n  Lubina M alinkow a 
za swoje m agisterske dźĕło, w kotrym ž před- 
sta ja  serbske cyrkwinske žiw jenje w Lubiju w ot 
refor-m acije hač do spočatka 18. lĕtstotka. Ze 
stipendijom  we wysokosći 1 200 eurow  ma so 
ćišć slĕdźerskeho dźĕła podpĕrać. O fic ia ln je  
spožči so stipendij na swjedźenskich kemšach 
składnostnje 424. narodnin Gregoriusa M attiga 
27. septem bra w  Budyskej Pĕtrowskej cyrkwi.

Budyšin. Budyska mĕšćanska Dom owinska 
skupina pod nawodom Hilže Nukoweje wopyta 
š tw ćrtk , 16. apryla, M ichałsku cyrkej. Sup. Ma- 
link p ředsta ji serbske staw izny Božeho doma 
a wosady. W jedźenje zakonči so z wobhlada- 
njom zwonow z dwurĕčnym i napisami na wĕži.

Dary
W  mĕrcu je  so dariło  za Pomhaj Bćh 10 eurow. 
Boh žohnuj da r a dariće la.

Spominamy
Před 180 lĕ tam i, 4. meje 1829, narodźi so 
fa ra r Ernst H e inrich  M ro z  w Hućinje. W on 
bĕ duchow ny w  třeće j generaciji serbskeje 
fararskeje swojby. Jeho dźĕd Jan M rćz (1750- 
1823) bĕ fa ra r ił w Budyšinku, Chrjebi a W jele- 
ćinje a je h o  nanJurij Ernst M roz (1795 -1872 ) 
w Hućinje, M alešecach a Husce. Po ludowej 
šuli wopyta  Ernst Heinrich Budyski gymnazij. 
Tam bĕ sobustaw  serbskeho tow arstw a SSB. 
Jako student w Lipsku bĕ subsenior Łužiskeho 
prĕdarskeho tow ars tw a  a z tym  nawoda jeho 
serbskeho w otdźĕla. W ot lĕta 1860 skutkowa- 
še jako diakon pod fararjom  Kanigom w Klukšu. 
W ottam  přesydli so 1863 do W ahrena pola 
Lipska, hdźež bĕ jeho wobstarny přichodny nan 
G ottlieb  H errnsdorf z fa ra rjom . Lĕto skutkowa- 
še tam  jako  pom ocnik přichodneho nana, po 
jeho  sm jerći w  lĕće 1864 bu z je h o  naslĕdni- 
kom w  farskim  zasto jnstw je. Při woteńdźenju 
z Łužicy bĕ zjawnje p řilub ił, zo tež w Nĕmcach 
na Serbstwo zapom nić nochce. Swojemu słowu 
w osta swĕrny. W  cyrkwi we W ahren je  wotmĕ- 
waše w ot lĕta 1864 sem ze serbskim i studen- 
tam i teo logije  z Lipska prĕdowanske zwučowa- 
nja w serbskej rĕći a je po tym  posudźowaše 
a ze studentam i wuhodnoćeše. Studowacym, 
kiž so na zasto jnstw o w  serbskej wosadźe we 
Łužicy mĕrjachu, bĕše ta jka  posłužba z w itanej 
pomocu. Bĕchu to  poslednje serbske prĕdo- 
wanske zwučowanja za serbskich bohosłowcow 
w Lipsku. Tute wšak so dołho přewjesć njemć-

žachu, p ře to ž fa ra r M roz hižo 1870 we Wahre- 
nje zemrĕ. Maćernorĕčne wukubłanje serbskich 
teo logow  přewza w ot lĕta 1877 nowozałoženy 
Serbski hom iletiski se m ina rw  Hodźiju. T.M.

Přeprošujemy
03.05 . Jubilate
10.00 kemše z Božim w otkazanjom  

w Budyšinje w Michałskej
z kemšemi za dźĕći (sup. Malink)

12.00 nu trnosć w serbskim  rozhłosu 
(sup. Malink)

06 .05 . srjeda
14.00 wosadne popołdnje w M inakale 

(sup. Malink)

17.05. R ogate
08.30 kemše z Božim w otkazanjom  

w Poršicach (sup. M alink)
12.00 nu trnosć  w serbskim  rozhłosu 

(farar dr. Buliš)
14.00 kemše w Njeswačidle z wosadnym 

popołdnjom  (sup. Malink)

21 .05 . B ože spĕće
09.30 dwurĕčne kemše w Malešecach 

(sup. M alink, farar Noack)

31.05. sw jatkow nička
12.00 nu trnosć  w serbskim rozhłosu 

(sup. M alink)
18.00 ekum eniska nu trnosć

w Budyšinje w Michałskej 
(sup. M alink, farar Sćapan)

01 .06 . 2. d źeń  sw jatkow
09.30 dwurĕčne kemše z Božim 

w otkazanjom  w Slepom 
(farar H uth , sup. M alink)

14.00 nam ša w Turjeju

07.06. Sw jedźeń  sw jatejeT rojicy
10.00 kemše z Božim wotkazanjom  

w Budyšinje w Michałskej
z kem šem i za dźĕći (sup. Malink)

12.00 nu trnosć  w serbskim  rozhłosu 
(sup. Malink)

W  juniju  w u syła  so ew angelske „Słowo k  d n je j“  

iv serbskim  rozbłosu.


